
        Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N1 հավելվածի 3-րդ կետը` Հայաստանի Հանրապետության կառավարությունն ո ր ո շ ու մ է.
1. Թույլատրել.
1) Հայաստանի Հանրապետության Ազգային ժողովի աշխատակազմին՝ Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշման 1-ին կետով հաստատված Գնումների գործընթացի կազմակերպման կարգի (այսուհետ՝ կարգ) 23-րդ կետի 5-րդ ենթակետի «բ» պարբերության համաձայն մեկ անձից գնման ընթացակարգի կիրառմամբ ձեռք բերել մարդատար ավտոմեքենա (միկրոավտոբուս) 26,000.0 հազ. ՀՀ դրամ արժեքով, չկիրառելով կարգի 71-րդ կետի 1-ին ենթակետի «ա» և Հայաստանի Հանրապետության կառավարության 2017 թվականի ապրիլի 6-ի թիվ  386-Ն որոշման 1-ին ենթակետի պահանջները,

2) սույն որոշման 1-ին կետի 1-ին ենթակետով նախատեսվող ձեռքբերումն իրականացնել  «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի 01 բաժնի 01 խմբի 01 դասի «01. Հայաստանի Հանրապետության Ազգային ժողովի աշխատակազմի և պատգամավորների պահպանում», 01 բաժնի 01 խմբի 01 դասի «06. Հայաստանի Հանրապետության Ազգային ժողովի աշխատակազմի կարողությունների զարգացում», 09 բաժնի 05 խմբի 02 դասի «08. Հայաստանի Հանրապետության Ազգային ժողովի աշխատակազմի պետական ծառայողների վերապատրաստում» ծրագրերի շրջանակներում՝ չկիրառելով Հայաuտանի Հանրապետության կառավարության 2017 թվականի դեկտեմբերի 28-ի N1717-Ն որոշման 14-րդ հավելվածի կարգի 7-րդ կետի 2-րդ պահանջը:
2. Սահմանել, որ սույն որոշումն ուժի մեջ մտնելուց հետո Հայաստանի Հանրապետության Ազգային ժողովի աշխատակազմը 10 օրացուցային օրվա ընթացքում Հայաստանի Հանրապետության ֆինանսների նախարարություն է ներկայացնում սույն որոշման 1-ին կետի 2-րդ ենթակետով նախատեսվող փոփոխությունները: 
Հայաստանի Հանրապետության
վարչապետի պաշտոնակատար

                                                                                        Ն. Փաշինյան 
ՏԵՂԵԿԱՆՔ
	Իրավական ակտի հիմնավորումը

	1.
	Անհրաժեշտությունը

	
	ՀՀ Ազգային ժողովի պատվիրակությունների ընդունելության կամ այցելությունների կազմակերպման համար մշտապես անհրաժեշտ է լինում կատարել միկրոավտոբուսի վարձակալություն, քանի որ ՀՀ Ազգային ժողովը չունի նման (20+1 տեղանոց) տրանսպորտային միջոց:
ՀՀ Ազգային ժողովի աշխատակազմը, իրեն վերապահված լիազորությունների իրականացման ընթացքում, միկրոավտոբուսի անհրաժեշտության պարագայում այն վարձակալել է, ինչը չի կարելի արդյունավետ գործելակերպ համարել:

	2.
	Ընթացիկ իրավիճակը և  խնդիրները

	
	Միկրոավտոբուսի (20+1 տեղանոց) ձեռքբերման նպատակահարմարությունից ելնելով ՀՀ Ազգային ժողովի աշխատակազմը հայտարարել է պայմանով մրցույթ՝ նպատակ ունենալով ֆինանսավորումն իրականացնել ՀՀ Ազգային ժողովի բյուջեի տնտեսված միջոցների հաշվին:
Քանի որ մինչև տարեվերջ քիչ ժամանակ է մնացել, իսկ 2018 թվականի հոկտեմբերի 15-ին հայտարարված «ՀՀ ԱԺ ԷԱՃԱՊՁԲ-18/14» ծածկագրով ընթացակարգին մասնակցելու նպատակով հայտեր չեն ներկայացվել, ուստի Նախագծի սույն որոշման 1-ին կետի 2-րդ ենթակետով առաջարկվում է տնտեսված գումարների հաշվին միկրոավտոբուսի ձեռքբերումն իրականացնել մեկ անձից գնման ընթացակարգով, չկիրառելով Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշման 1-ին կետով հաստատված Գնումների գործընթացի կազմակերպման կարգի 71-րդ կետի 1-ին ենթակետի «ա» և Հայաստանի Հանրապետության կառավարության 2017 թվականի ապրիլի 6-ի թիվ  386-Ն որոշման 1-ին ենթակետի պահանջները:

	3.
	Տվյալ  բնագավառում իրականացվող քաղաքականությունը

	
	     Տվյալ բնագավառում իրականացվող քաղաքականության փոփոխություն չի նախատեսվում: 

	4.
	Կարգավորման նպատակը և բնույթը

	
	Կարգավորման նպատակը ՀՀ Ազգային ժողովին հատկացված բյուջեի նպատակային և արդյունավետ օգտագործման արդյունքում միկրոավտոբուսի ձեռքբերումն է:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ Ազգային ժողովի աշխատակազմ

	6.
	Ակնկալվող արդյունքը

	
	  ՀՀ Ազգային ժողովի ավտոտնտեսության թարմացում և անհրաժեշտ ավտոտրանսպորտային միջոցի ձեռքբերում:


ՏԵՂԵԿԱՆՔ
«Հայաստանի Հանրապետության Ազգային ժողովի կողմից գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի էական ավելացման կամ նվազեցման մասին

«Հայաստանի Հանրապետության Ազգային ժողովի կողմից գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների և ծախսերի էական  ավելացում կամ նվազեցում չի նախատեսվում:

ՏԵՂԵԿԱՆՔ
«Հայաստանի Հանրապետության Ազգային ժողովի կողմից գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
«Հայաստանի Հանրապետության Ազգային ժողովի կողմից գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
